
IQTISODIY BOSHQARUV QARORLARINI QABUL QILISHDA BUSINESS 

INTELLIGENCE TIZIMLARINING USTUNLIK JIHATLARI 
 

Ushbu maqola Business Intelligence (BI) va analitik tahlil tizimlariga bagʻishlangan. Maqolaning 

asosiy maqsadi - rivojlanayotgan mamlakatlardagi kompaniya va tashkilotlar BI texnologiyalarini 

qo‘llashning afzalliklari, murakkab va dinamik xalqaro bozorda omon qolishi va raqobatbardoshligini 

ta’minlashda muhim o‘rni to‘gʻrisida xabardorligini oshirishdan iborat. Ko‘p yillar davomida kichik va o‘rta 

biznes vakillari Business Intelligence (BI) texnologiyalarini joriy etishda yirik tashkilotlar izidan borishmadi. 

Bunga asosiy sabab - BI tizimlarni joriy qilish va boshqarishning murakkabligi va yuqori narxi hisoblanadi. 

Rivojlangan mamlakatlardagi kichik va o‘rta biznes rahbarlari o‘rtasida o‘tkazilgan so‘rov natijalariga ko‘ra 

hozirda BI tizimlari kompaniyaning ishlashi va raqobatbardoshligini oshirishda muhim rol o‘ynashini 

anglamoqda va tobora ko‘proq BI texnologiyalariga sarmoya kiritmoqda va joriy qilmoqdalar. 

Kalit so‘zlar: analitik tahlil, biznes-analitika, hisobotlar, tizim arxitekturasi, ma’lumotlar ombori, qaror 

qabul qilish tizimi, biznes intelegensiya, data warehouse, etl, olap, oltp. 

Эта статья предназначена как краткое введение в системы бизнес-аналитики (BI) и 

аналитического анализа. Основная цель статьи - повысить осведомленность компаний и организаций 

в развивающихся странах о преимуществах использования этих технологий, их важной роли в 

обеспечении выживания и конкурентоспособности на сложном и нестабильном международном 

рынке. В течение многих лет малые и средние предприятия не шли по стопам крупных организаций во 

внедрении технологий бизнес-аналитики (BI). Основная причина этого - сложность и высокая 

стоимость развертывания систем бизнес-аналитики и управления ими. Однако, согласно опросу 

малых и средних предприятий в развитых странах, теперь они понимают, что системы бизнес-

аналитики играют важную роль в решении вопросов производительности и конкурентоспособности 

компании, и теперь они все больше инвестируют в технологии бизнес-анализа. и представить. 

Ключевые слова: информационная система, бизнес-аналитика, отчетность, системная 

архитектура, хранилище данных, система принятия решений, бизнес-аналитика, хранилище данных, 

etl, olap, oltp. 

This article is intended as a brief introduction to Business Intelligence (BI) and analytical analysis 

systems. The main purpose of the article is to raise awareness of companies and organizations in developing 

countries about the benefits of using these technologies, their important role in ensuring survival and 

competitiveness in a complex and turbulent international market. For many years, small and medium-sized 

businesses did not follow in the footsteps of large organizations in introducing Business Intelligence (BI) 

technologies. The main reason for this is the complexity and high cost of deploying and managing BI systems. 

However, according to a survey of small and medium-sized businesses in developed countries, they now 

understand that BI systems play an important role in solving a company’s performance and competitiveness, 

and now they are increasingly investing in BI technologies. and introduce. 

Key words: information system, business-analytics, reporting, system architecture, data storage, 

decision-making system, business intelligence, data warehouse, etl, olap, oltp. 

 

Kirish. BI-tizimlar (biznes-tahlil tizimlari) – bu turli axborot manbalaridan ma’lumotlarni jamlab, ularni 

qayta ishlaydigan va olingan ma’lumotlarni o‘rganish va baholash uchun qulay interfeysni taqdim etadigan 

tizimlardir. Tahlillar natijasida olingan ma’lumotlardan optimal foydalanish orqali qo‘yilgan biznes-

maqsadlarga erishishga xizmat qilmoqda [1]. Barcha yo‘nalishlar bo‘yicha ma’lumotlarni kompleks tahlil 

qilish uning samaradorligini oshirish va xarajatlarni kamaytirish imkonini bermoqda [2]. BI-tizimlar - bu 

kompaniyaning rahbari uchun uning biznesi to‘gʻrisidagi ma’lumotlarning yagona shaffof manbai hisoblanadi 

[3].  

Axborot har qanday tashkilot uchun muhim manba hisoblanadi. Dinamik o‘zgaruvchan jahon bozorida 

iste’molchilar korxonalardan tezkor va samaraliroq xizmat ko‘rsatishni talab qilmoqdalar. 

Raqobatbardoshlikni saqlab qolish uchun kompaniya iste’molchilar talablarini qondirishi lozim. Bundan 

tashqari, dunyo axborot hajmi keskin ortmoqda va buni guvohi bo‘lmoqda. Axborotlar juda yuqori tezlikda 

ishlab chiqilmoqda va axborotlarning aksariyati, bu esa tahlil qilishni qiyinlashtirmoqda. Hozirgi vaqtda 

axborot xuddi valyuta yoki oltin kabi iqtisodiy aktivlarning yangi sinfi sifatida qaralmoqda [2]. 

 
1-rasm. Axborot o‘sishining diagrammasi 

Masalan, bugungi kunda tahlil qiluvchi rasmiy saytlarni ma’lumotlariga asosan, hozirgi vaqtda 60 

zettabayt (zettabayt = bir sekstillyonga teng bo‘lgan ma’lumot birligi (1021) yoki aniqrogʻi, 270 bayt) axborot 

hajmi mavjud.  

Raqobatbardoshlikni qo‘llab-quvvatlash va o‘z unumdorligini oshirish uchun kompaniya o‘z vaqtida va 

aniq axborot asosida qarorlar qabul qilishi kerak [7]. Shu maqsadda ko‘plab yetakchi innovatsion 

kompaniyalar Business Intelligence tizimini joriy etmoqda. Bundan tashqari, Business Intelligence (BI) 

qarorlar qabul qilishni jadallashtiradi. Bu o‘z navbatida raqobat qiluvchi kompaniyalarga nisbatan tezkor va 

axborot bilan to‘gʻri ishlash imkoniyatini yaratib beradi. Buning natijasida raqobatda ustuvorlikni ta’minlaydi, 

mijozlar muammolari va asosiy masalalarga o‘z vaqtida diqqat qaratish imkonini beradi [2]. 

Asosiy qism. BI tizimlari BigData (katta ma’lumotlar) kabi yangi ekotizimlar bilan uzviy ishlaganligi 

sababli bulutli platformalarda o‘rnatiladi. Bulutli texnologiyalardan kompaniya va tashkilotlardagi turli 

manbalardan ma’lumotlarni jamlaydi va bu ma’lumotlar boshqaruv qarorlarini qabul qilishni qo‘llab-

quvvatlash uchun ham foydalaniladi.  

Kompaniyalar tobora ko‘proq lokal serverlar o‘rniga bulutli texnologiyalarga o‘tmoqdalar. Bulutli 

texnologiyalar asosida ma’lumotlarni saqlash an’anaviy saqlash turlaridan bir qator afzalliklarga ega: 

• fizik uskunalar sotib olishning zarurati yo‘q; 

• bulutdagi ma’lumotlarini tezkor va arzon moslashtirish va ko‘lamlashtirish imkoni bor; 

• bulutdagi ma’lumotlar saqlanmalari odatda murakkab analitik so‘rovlarni ancha tezkor bajarishi 

mumkin, chunki unda taqsimlangan parallel ishlashdan foydalaniladi. 

Quyidagi tamoyillar bilan an’anaviy ma’lumotlar omborlarini qurish uchun ishlatilgan gʻoyalar va 

loyihalash qoidalarini keltirib o‘tamiz [6]. 

Uch bosqichli arxitektura. Ma’lumotlar omborining an’anaviy arxitekturasi ko‘pincha uch darajali 

tuzilmaga ega bo‘lib, quyidagi darajalardan iborat: 

Pastki sath: bu turli manbalardan ma’lumotlarni olish uchun ishlatiladigan ma’lumotlar bazasi serverini 

o‘z ichiga oladi, masalan, oldingi ilovalar uchun ishlatiladigan tranzaksion ma’lumotlar bazalari. 

O‘rta sath: ma’lumotlarni tahlil qilish va murakkab so‘rovlar uchun mos bo‘lgan tuzilishga 

aylantiradigan OLAP serveri mavjud. OLAP server ikkita usulda ishlashi mumkin: ko‘p o‘lchovli ma’lumotlar 

bo‘yicha operatsiyalarni standart relyatsion operatsiyalarga (Relation OLAP) o‘tkazadigan yoki ko‘p o‘lchovli 

ma’lumotlar va operatsiyalarni to‘gʻridan-to‘gʻri amalga oshiradigan ko‘p o‘lchovli OLAP modelidan 

foydalangan holda, ma’lumotlar bazasini boshqarishning ilgʻor tizimi [5]. 

Yuqori sath: eng yuqori sathda mijozlar darajasidir. Bu daraja yuqori darajadagi ma’lumotlarni tahlil 

qilish, hisobot berish va ma’lumotlarni tahlil qilish uchun ishlatiladigan vositalarni o‘z ichiga oladi. 

Kimball va Inmon tamoyili. Ma’lumotlar omborini qurishning ikki vakili: Bill Inmon va Ralf Kimball 

loyihaga turli yondashuvlarni taklif qilmoqda. 

Ralf Kimballning yondashuvi ma’lumotlar vitrinalarining muhimligiga asoslanadi, ular biznes 

yo‘nalishlariga tegishli ma’lumotlarni saqlaydi. Ma’lumotlar ombori hisobot va tahlilni osonlashtiradigan turli 

ma’lumotlar oynalarining birlashmasidir. Ma’lumotlarni jamlash loyihasi Kimball tamoyiliga ko‘ra “pastdan 

yuqoriga” yondashuvidan foydalanmoqda. 

Bill Inmonning yondashuvi ma’lumotlar ombori barcha korporativ ma’lumotlarning markazlashtirilgan 

ombori ekanligiga asoslanadi. Bunday yondashuv yordamida tashkilot birinchi navbatda ma’lumotlar 

omborining normallashtirilgan modelini yaratadi, ma’lumotlari oynasi esa ombor modeli asosida yaratiladi. 

Bu ma’lumotlar omborining yuqoridan pastga yondashuvi sifatida aniqlanadi [4].  

Zamonaviy ma’lumotlar omborining modellari. An’anaviy arxitekturada ma’lumotlar omborining 

uchta umumiy modeli mavjud: virtual ombori, maxsus ma’lumotlar modeli va korporotiv ma’lumotlar ombori: 

Virtual ma’lumotlar ombori – bir nechta ma’lumotlar bazalari to‘plami bo‘lib, unda foydalanuvchiga 

barcha ma’lumotlarga foydalanishga ruxsat beriladi; 

Ixtisoslashtirilgan ma’lumotlar modeli – ma’lum biznes yo‘nalishlariga hisobot berish va tahlil qilish 

uchun ishlatiladi. Ombor modelida ma’lum bir biznes sohasi bilan bogʻliq bo‘lgan ma’lumotlarni saqlashga 

mo‘ljallangan tizim hisoblanadi; 

 
2-rasm. Ma’lumotlar omborining an’anaviy arxitekturasi 

Ma’lumotlar omborining korporativ modeli - butun tashkilotni qamrab oladigan ma’lumotlarni 

jamlashni o‘z ichiga oladi. Ushbu model ma’lumotlar omborini korxona axborot tizimining o‘zagi sifatida 

ko‘rib chiqiladi, barcha bo‘linmalar ma’lumotlarini birlashtiradi [3]. 

Ralf Kimball BI-loyihasini muvaffaqiyatli amalga oshirish uchun uchta muhim jihatni aniqlagan [4]: 

• moliyalashtirish darajasi va boshqaruvni qo‘llab -quvvatlash; 

• loyihaning ma’lum bir biznes uchun talab darajasi; 

• mavjud biznes ma’lumotlarining hajmi va sifati. 

Wikipedia tarmoi ma’lumotlariga ko‘ra 2019-yilda biznes - tahlil sohasidagi xizmatlarning jahon bozori 

qiymati 27,2 milliard dollarga baholandi [4]. Mutaxassislarning fikricha, 2027-yilga kelib bu miqdor 60,49 

milliard dollarni tashkil etishi kutilmoqda [5]. 

Zamonaviy biznes-tahlil tizimi arxitekturasi ko‘p bosqichlidir: 

1. Ma’lumotlarni jamlash va ilk qayta ishlash. 

2. Ma’lumotlarni yoyish, ishlov berish va yuklash. 

3. Ma’lumotlarni saqlash. 

4. Ma’lumotlarni ma’lumotlar vitrinasiga uzatish. 

5. Ma’lumotlarni tahlil qilish. 

6. Wеb portal. 

 
3-rasm. Biznes-tahlil tizimlari sxemasi 

 

 

 

 

 

 

 



61 

4-rasm. BI platformalar arxitekturasi 

Bugungi kunda Microsoft BI platformasi BI tizimlari bozorida eng ko‘p qo‘llaniladigan, hamda Narx - 

Sifat - Zamonaviylik nisbati bo‘yicha eng yaxshi yechimdir. 

Ma’lumotlarni BI tizimlari yordamida tahlil qilish uchun avvalambor: 

• ETL vositalari yordamida turli xil hisob tizimlaridan Data Warehouse; 

• (DWH)-ga ma’lumotlarni yuklanadi; 

• DWH Storage tahlil uchun to‘liq SQL ma’lumotlar bazasidan iborat ma’lumotlar omborini tayyorlash 

va saqlash uchun xizmat qiladi; 

• OLAP kublari DWH dagi ma’lumotlarga asosan real vaqt rejimida har qanday hisobotlarni tayyorlash 

va ma’lumotlarni to‘liq tahlil qilish imkonini beradi; 

• Mijoz ilovalari yordamida foydalanuvchilar batafsil ma’lumotlarni tahlil qilish va dinamik hisobot 

berish uchun OLAP kublariga ulangan Microsoft Excelda pivot jadvallaridan, Microsoft Power BI 

texnologiyalari va boshqa texnologiyalardan foydalanishlari mumkin bo‘ladi.  

Asosiy ko‘rsatkichlarni tahlil qilish va vizualizasiya qilish uchun WEB-ilovalar ham qo‘llaniladi, ular 

har qanday qurilmadan hisobotlarga ko‘rishni qo‘llab-quvvatlaydi. 

Muhokamalar va natijalar. BI-tizim nima uchun kerak degan savolga quyidagicha javob berish 

mumkin: 

Birinchidan, ma’lumotlarni saqlashga umumiy yondashuv: 

• OLTP - tranzaksion tizimlaridagi ma’lumotlar bazasi tuzilishi ma’lumotlarni tezkor kiritishga 

qaratilgan, shu bilan birga bunday ma’lumotlar bazalaridagi ma’lumotlar tahlil uchun tayyor bo‘lmagan 

shaklda saqlanadi. Ushbu ma’lumotlar bazalarda faqat kichik oraliq davr uchun hisobotni va belgilangan 

formatdagi hisobotlarni qurishdagina samarali bo‘lishi mumkin. 

• OLAP - analitik tizimlarda ma’lumotlar bazasi tuzilishi, aksincha, har qanday hajmdagi ma’lumotlarni 

tezkor tahlil qilishga qaratilgan. Bunday ma'lumotlar bazasidagi ma’lumotlar allaqachon tahlil qilish uchun 

tayyor shaklda saqlanadi. Bu har qanday davr uchun istalgan tafsilotda real vaqt mobaynida hisobotlarni 

samarali olish imkonini beradi [7]. 

Ikkinchidan, BI tizimlari keng imkoniyatlar va vositalarga ega bo‘lib, qo‘shimcha ravishda: 

• hisobotlarni tayyorlash tezligi (ayniqsa 100 000 dan ortiq satrlarga ega bo‘lgan katta ma’lumotlardan 

iborat so‘rovlarda muhim hisoblanadi); 

• har qanday tafsilotdagi ma'lumotlarni dinamik tahlil qilish (mahsulotlar, mijozlar, ta’minotchilar, vaqt, 

sotish tarmoqlari, savdo hududlari va boshqalar); 

• BI dasturlar yordamida katta hajmdagi ma’lumotlarni tezkor tahlil qilish; 

• hisobotlar uchun ma’lumotlarni tayyorlashni avtomatlashtirish va korporativ hisobotlarni yaratish; 

• Ma’lumotlarni birlashtirish (hisobotlar uchun ma’lumotlar turli tizimlardan olishda akkauntlar bo‘lishi 

mumkin); 

• ma’lumotlarning haqqoniyligi; 

• biznesning umumiy boshqaruv qobiliyati va samaradorligini oshirishda xizmat qiladi. 

Xulosa. Rivojlanayotgan iqtisodiyotlarning aksariyatida korxona va kompaniyalar ancha jiddiy va ko‘p 

sonli muammolarga duch kelishadi, chunki ko‘pgina tashkilotlar yangi texnologiyalarga ega emaslar. Biroq, 

BI tizimlarini joriy etishdagi eng katta to‘siq ishonchli va sifatli ma’lumotlarning yo‘qligidan kelib chiqadi. 

Yuqorida aytib o‘tilganidek, ma’lumotlar BI tizimlarining muhim manbai hisoblanadi. Hozirgi ma’lumotlarga 

asoslangan biznes madaniyati ma’lumotlarni kundalik operatsiyalar va strategik biznes qarorlarni qabul qilish 

tashkilotlarga yangi resurslar va raqobatbardoshlikda ustunliklarni beradi. 

Biroq, boshqaruvga asoslangan madaniyat ma'lumot asosida qaror qabul qilish jarayoni tamoyiliga 

o‘tishi uchun o‘z strategiyasini o‘zgartirishi kerak. Tashkilotlar biznes jarayonlarini takomillashtirish, 

xaridorlarning mahsulot sotib olish shakllari, daromadlar, xarajat va rentabellik tendensiyalari haqidagi 

tasavvurlarni shakllantirish uchun ichki va tashqi ma’lumotlarni yigʻish, saqlash va tahlil qilishning 

muhimligini tushunishi kerak. 

